
Lorenzo D’orlandi: curta biografia di un studios

Luca Olivo

Al bonsignor Lorenzo D'Orlandi al nase il 30 di mai dal 1798 in
t'una famea rivada a Cividat dal FriGl di Ciazas di Tulmies, di
dula che I'era originari il pari Zuan Pieri. Chist, ancia se 'l vigniva
di lontan riva in relativamenti poc timp a doventa a vonda sior e
a integrasi ta societat cividina. Somea, lis notizis non son a von-
da claris, che Zuan Pieri sedi stat un butegar. I bes guadagnas
con la so ativitat lu han mitQt ta condizion di compra il palas dai
nobii de Nordis, palas che anciamo a di di ue fas biela mostra di
sé ta plaza dal Domo, propi visavi di lui, e I'e riservat a vari ini-
ziativis culturai. Il pizul Lorenzo, duncia, pode ciata un ambient
familiar disin agiat e favorevul a che che doventara la so vita fu-
tura di predi e studios. In efies fin di frut Lorenzo mostra una
granda vocazion tant che i genitors deziderin di mandalu tal
Seminari Arcivescovil di Udin. Ca ciata il so ambient ideal. Lo-
renzo infati podeva conta su una biblioteca plena di libris inte-
ressans non doma di argomens di glesia ma ancia di che disci-
plina che propi in chei ains tra Sietsent e Votsent lava a nassi:
I'archeologia. I prins studios in Fridl forin Zuan Domeni Bertoli,
che al sgiavava a Aquilea, e il nobil Michél Della Torre, un dai

prins a sgiava lis ruinis di Cividat. Essint sia al Bertoli che al Della
Torre predis par Lorenzo D'Orlandi fo fasil riva a scolta i lors di-
scors e a lei li lors operis. E una volta ordenat ancia lui predi, al
21 di dicembar dal 1821, il D'Orlandi taca la so ativitat di studios
propi in colaborazion cul Della Torre che tra I'altri tal 1816 den-
tri dal fabricat dal Colegio dai Padri Somaschi al veva fondat al
Museo Archeologico di Cividat cun l'aprovazion da lis autoritas
asburgichis. Il D'Orlandi tal zir di qualchi an doventa un dai plui
strens e sgaios dai colaboradodrs dal Della Torre rivant tal timp
ancia a da il so contribut al ritrovament di dos inscrizions di
epoca romana e a scrivi alcunis operis di archeologia. Al
D'Orlandi continua ancia la so cariera dentri da glesia: tal 1838
doventa canonic dal Domo e tal 1839 taca a insegna teologia
moral tal Seminari.

In Cividat il D'Orlandi doventa ancia on di fiducia dal
cumun quant che si trata di risolvi il problema da “ciartis vecis”
in proprietat dal munizipi. Lis “ciartis vecis” erin propi ches dal
archivio storic. Il Consei comunal veva pi voltis afrontat al tema
e in plui sedutis si era rivas a dezidi prima di dut di conserva dut
il material lant, par fortuna, cuintra la opinion di plui di qualchi
impiegat e consilir che vevin voa di buta via dut par libera spazi
tai ufizis dal cumun. Alora ta seduta dal 26 di setembar dal 1844
il Consei dezide al unanimitat di finanzia i lavors di restauro e si-
stemazion dal local dal archivio e ancia un intervent di riordi-
nament ed inventariazion da ciartis antighis dal cumun. No I'e
clar, dato che no si ciatin documens in liment, semut che Loren-
zo D'Orlandi vedi otignut chist incaric. Ma podin pensa che il fat
che ben doi D'Orlandi, Nicolo e Zuan Batista, fasevin part dal
Consei vedi vut una part ta sielta. Vin di nota ancia che propri
I'an prima, 1843, Michel Della Torre mancia e che il so puest
come diretor dal Museo Archeologic fo ciapat propi dal
D'Orlandi. Chist alora veva dut il bagaglio culturale e lis rela-
zions iustis par scomensa una opera cusi granda e difisila su lis
ciartis antighis dal cumun. Tal zir di doi ains, 1844 — 1846 al
bonsignor riva a produsi ben dos racoltis di documens.

Lorenzo D'Orlandi ciapa su e inventaria su par ju doimil do-
cumens (pergamenis, fascicui, fueis ugnui, tocs di registros ecc.)
che lui al pensava fossin una vora importans pa storia da so
zitat. Lis datis dai documens tachin dal 1176 e van fint al 1813.

Dutis lis ciartis studiadis dal D'Orlandi son descritis in doi
registros, un pa prima part e un pa seconda e la tiarsa, che Il
stes bonsignor al scrivi una volta finit il lavor.

Il D'Orlandi, on dal so timp, ciala pi che atri a la eccezionali-
ta dal singul document, cunt una atenzion prima di dut a lis
pergamenis. Dopo I'e lat a siri, e ju a ben evidenzias, persona-
gios impuartans pa storia furlana e taliana dal Medioevo e dal
Quatrisent (papis, dogi, imperadors, siors, patriarcias di Aquilea,
atris famos ons di Glesia) che che vevin vut contas e corispon-
denza cun la zitat di Cividat. Ta sieltis dal D'Orlandi an ciatat
puest ancia i protagonists da vita da zitat sia dal pont di vista
amministratif che giudiziari, dato che i doi podes tal Ancien Re-
glme erin imberdeas un cun l'altri. Il material I'eé stat mitGt daur
data tacant da ciartis pi vecis e finint cun ches pi recentis ancia
se no mancin lis ecezions.

Ancia se si @ mot di erudito, come che vin dit parsora, al
D'Orlandi a almancul sgresat il material che I'a cialat. In plui, e
ca I'e di tigni ben a ment, |'a savut, pur sgarfant ca e la entri dut
il archivio storic comunal, sielsi i documens che di plui podevin
impressiona al public erudito di che volta. Bisugna comunque
tigni presint ancia che al D'Orlandi I'a ufiart una panoramica su
documens che ancia a no modernos, plui di 170 ains dopo, po-
din somea un grum impuartans par scomenza ricerchis storichis
regolabilis dal local al nazional e ancia internazional e/o riguar-
dantis determinadis problematichis (ad esempi la storia econo-
mica o che istituzional) su Cividat, il so teritori e lis relazions che
tai secoli la zitat a ingropat cun atris cumuns o stas (si a in li-
ment lis ducali dai dogi di Viniesia).

Una volta finit al lavor su la “so” colezion di documens al
D’Orlandi si a butat tal riordinament dal rest dal archivi comunal

antic. Anciamo a di di ue si podin viodi e tocia cun man i fasci-
cui che lui veva preparat doprant la ciarta intestada dal cumun.

Ma viodin di capi chist atri lavor dal bonsignor. A di di ue |l
font I'e nominat come "Archivio della Magnifica Comunita —
AMC". Lu componin 515 bustis che parin dentri di lor registros,
fascicui, fueis ugnui, pacs di ciartis leadis cul spali ecc. Li lor da-
tis van da la fin dal Quatrisent al 1814, quant che taca la storia
dal cumun “moderno” di Cividat.

Al D'Orlandi una volta ciatadis e isoladis lis ciartis da "so”
colezion si limita pal rest a tira dongia e a ordena i registros das
definitiones val a di dai provedimens che I'antic Consei da zitat
veva emanat tra il XV e il XVIII secul e che vevin fuarza di lei a
Cividat e tal so teritori. Cundiplui il bonsignor ingruma lis ciartis
dai camerars (magistras che vevin in man la gestion da finanzis
dal cumun) e i quadernos e registros dal Mont di Pietat. I do-
cumens fur di chists tre grups forin semplicementi numeras
progressivamenti e mitus tai fascicui che si veva dit prima; tai
Ains Otanta, quant che forin partas indevant dai lavors di inven-
tariazion, chists fascicui forin “ribatias” coma Miscellanea I e Mi-
scellanea II. Finit il lavor al D'Orlandi scrive tre inventarios che
pero no dan notizis suficientis par movisi cun sigureza tra i do-
cumens. Ancia chist ordinament |'a risintGt pesantementi dal
mat di lavora erudito tipic dal Votsent: si piarderin duc i nessi
archivistici tra lis ciartis cusi come che si erin prodos durant i se-
cui di esistenza dal cumun e come che funzionavin i soi ufizis
second se che comandavin i status di che volta. Ancia se cun
chists difies I'Archivio della Magnifica Comunita al a la so indu-
bia, gruesa importanza storica.

Al di di ue lis ciartis esaminadis dal D'Orlandi podin essi
consultadis tai locai da Biblioteca Civica di Cividat dal FridGl.

Una volta finit i lavérs sui archivios comunai Lorenzo
D’Orlandi continua a essi diretor dal Museo Archeologic dant il
so contribut a un grum di sgarfamens archeologicos entri il teri-
tori di Cividat e a la organizazion complesiva dal Museo. Ancia

lis autoritas talianis dopo il 1866 riconosserin i meris dal bonsi-
gnor e lu mantignirin ta carica.

Lorenzo D'Orlandi al mancia a Cividat il 18 di mai dal 1877,
ricuardat come grant on di studis.

Questo breve articolo, estratto dallo scritto sugli archivi cividalesi apparso su
“Kadmos.info”  https://www.kadmos.info/kadmos_info/archivios-storics-da-
biblioteca-civica-di-cividat-dal-friul/ si propone di tracciare una breve
biografia dellecclesiastico ed erudito cividalese Lorenzo D'Orlandi (1798 —
1877). Questi, proveniente da famiglia agiata e con una solida preparazione
culturale alle spalle, si segnalo nel panorama culturale friulano degli anni
centrali del XIX secolo per l'impegno profuso negli studi, e negli scavi di
archeologia, prima sotto la direzione del pioniere Michele Della Torre poi
come direttore del Museo Archeologico cittadino dal 1843 al 1877. Ma
leredita tuttoggi tangibile del suo forte impegno culturale sono le raccolte
documentarie antiche da lui studiate e catalogate per incarico del comune di
Cividale del Friuli a piu riprese tra 1844 e 1870 circa. Anche se impostati con
criteri oggi discutibili il Fondo di manoscritti Lorenzo D’Orlandi e larchivio
della Magnifica Comunita di Cividale costituiscono un preziosissimo
strumento per lo studio dettagliato delle antiche strutture comunali
cividalesi e per esteso del suo territorio.

